
Te tautoko i ngā Kidney Kids me ō 
rātou whānau puta noa i Aotearoa 

i runga i te huarahi o te mate 
tākihi me ngā take aramimi.

Kidney Kids NZ

Ko tō mātou whakakitenga, kia noho 
ora rawa atu ngā Kidney Kids katoa 
me ō rātou whānau, kia rongo i te 
wairua tautoko, kia mārama, ka noho 
tūhonohono hoki rātou i te hapori 
aroha nui.

Tēnā whakapā mai
Ki te hiahia koe i ētahi atu kōrero mō tō mātou whakahaere, 
mēnā rānei e pāngia ana tētahi o tō whānau, ō hoa rānei ki 
te mate tākihi, ā, ka hiahia rēhita mai koe me mātou, tēnā 
whakapā mai.

Kimihia mātou
0800 215 437 – Mane ki te Paraire 8.30am ki te 5pm  
te īmēra rānei support@kidneykids.org.nz

kidneykids.org.nz

E wātea ana he tautoko mā ngā tamariki me ngā taiohi i 
waenga i te 0-18 tau e pāngia ana ki te mate tākihi, ngā mate 
e pā ana ki ngā tākihi, ngā mate o te ara mimi rānei.

Ka whakarato a Kidney Kids i te tautoko ki te hapori whānui, 
me te tuku i te tautoko takitahi. Ka uru ki tēnei te noho 
tahi me ā tātou tamariki me ō rātou whānau i te wā o ngā 
toronga ki te hōhipera me ngā whare haumanu tākihi, te 
tautoko ki te taha mātauranga me ngā tirohanga auau.

He wāhanga kāmehameha o ā mātou ratonga te noho hei 
pou awhi hei whakawhirinakitanga mā ō tātou Kidney Kids 
i te wā e urungi ana rātou i ngā wero o te ia rā.  Ka kawea e 
mātou te tirohanga tapatahi, te ngākau aroha me te āhei ki 
te aromatawai i ngā āhuatanga mai i te tirohanga rerekē - 
tērā pea ko te taunaki ki te ao rongoā me ētahi atu tari, tērā 
pea hei pou āwhina rānei i ngā wā taumaha.

He aha te hua o te hono mai?
I Kidney Kids, ko te noho kotahi te mea nui. Ka āwhina 
mātou i ngā whānau ki te tūtakitaki ki ētahi atu kei runga 
i tēnei huarahi, te hanga i tētahi whatunga pakari, tautoko 
hoki, me te noho huānga. Ka noho tahi, ka kōrero i ngā 
wheako ngātahi, ka whakahoahoa, ka whakatipu hoki i  
te manawaroa.

Mā ā mātou tautoko, ka taea e ngā whānau te aro pū ki te 
mea nui rawa - arā, te aroha me te tiaki i ā rātou tamariki.

Ka arotahi a Kidney Kids ki ngā tamariki puta noa i te 
motu. He motuhake ā mātou ratonga ki ngā tamariki, ā, 
ka tautoko i ngā whānau i ngā āhuatanga katoa i te wā e 
kauneke haere ana tō tamaiti ki te pakeketanga.

Te tū hei Kidney Kid

He uaua te oranga  
o te tamaiti e pāngia 
ana ki te mate tākihi.

He whakahaere ohaoha monihua-kore 
ā-motu a Kidney Kids i tīmataria i te 
1990 e Elaine Simons. I tīmata noa hei 
rōpū tautoko i ngā mātua, ā, ka tipu hei 
ohaoha rēhita ā-motu. 
I tēnei rā, neke atu i te 400 tamariki ka tautokona e 
mātou, i waenga i ngā pakeke o te 0-18 tau, otirā he 
manaaki me te tautoko koreutu tēnei mā te hunga e 
pāngia ana e te mate tākihi i te wā o te tamarikitanga, 
me ngā mate aramimi.

Ka mahi tata mātou ki te hunga katoa ka noho ki tō taha 
i tō huarahi whaiaro, pēnei i ngā kaihaumanu, te kāhui 
kei Starship, ētahi atu rōpū i te rāngai hauora tākihi me 
ngā rōpū ohaoha tamariki me ngā tari kāwanatanga ki 
te whakarite kia tutuki ngā putanga pai rawa mā ā tātou 
tamariki tākihi.

He tautoko i ngā whānau
He uaua te oranga o te tamaiti e pāngia ana ki te mate 
tākihi mā te hunga katoa. Ko tā mātou tūranga he hīkoi tahi 
me koe i runga i te huarahi me te tautoko hoki, tērā pea he 
whakarongo tapatahi, he manaaki, he whaitake, he mōhio 
rānei.

Tērā pea kei te kāinga, kei te hōhipera rānei, ka tautokotia 
koe e mātou i runga i te huarahi ahakoa te kaupae.

Ko te kōrero mai a ngā whānau me tētahi tamaiti mate 
tākihi, he hunga whakapono, āwhina nui, kōrero pono hoki 
mātou i te ahua o te kawenga o ngā ratonga me te ārahi i a 
rātou i runga i tēnei huarahi.

Te tautoko ā-mātauranga 
Ka whakarato mātou i te tautoko ā-mātauranga mā te 
katoa i roto i te whānau kia mārama pai koe ki te huarahi e 
whāia ana e koe, ngā uauatanga kei runga i te huarahi me 
te tautoko e wātea ana ki a koe. Ko tā mātou mahi he ārahi 
pai i ngā whānau ki ngā rauemi pai rawa e wātea ana, me 
te whakarite anō kia whai koe i ngā mōhiohio, kia mataara 
hoki koe i ngā hātepe katoa.

Noho kotahi
Ko tā Kidney Kids he waihanga, he pupuri hoki i tētahi 
wairua noho kotahi kia pai ai te tūhono ki ētahi atu kei 
runga i tēnei huarahi, kia kore ai koe e noho mokemoke, 
anō nei kāore he tautoko.

Ka whakariterite, ka whakatū noho puni, whakanuitanga 
Kirihimete, me ngā kaupapa tūtata hei whakaoho i te 
wairua pārekareka, ngā maharatanga pai me te hanga i 
tētahi taiao haumaru e noho tamariki ai ngā tamariki.

Ka tautoko a Kidney Kids i ngā tamariki mate 
tākihi kia angitu rawa ō rātou tauoranga.
Kei te mōhio mātou he uaua te noho me te mate tākihi. 
Koinei mātou e tāpae nei i ngā tautoko motuhake toro 
whānui hei āwhina i ā mātou tamariki mate tākihi me 
ō rātou whānau i te wā o te kōhuki, te mokemoke, te 
tūhāhātanga, me te pōhēhētanga. Ka uru ki tēnei  
tautoko ko te:

Ko wai mātou?
Ā mātou mahi

✔    Mātauranga	 ✔   Tautoko ā-Whānau

✔  Noho kotahi	 ✔   Ngā Taiopenga

Ehara i te mea pārekareka  
te mate tākihi, engari ko te mahi 
pārekareka tētahi mea e whāia 
ana e mātou mā ā mātou  
Kidney Kids katoa.

Haere ki 
tā mātou 

paetukutuku

Kidney Kids About Us Te Reo DL 6pp Brochure.indd   4-6Kidney Kids About Us Te Reo DL 6pp Brochure.indd   4-6 23/03/26   1:41 PM23/03/26   1:41 PM


